
ქართული პრესის მონიტორინგი

სარჩევი:
5კვირის პალიტრა


5"საქართველო სერიოზულ ხიფათს გადარჩა, თუმცა, დროებით..." (კვირის პალიტრა)


7რუსეთი საქართველოს საჰაერო დაზვერვის "გაპრავებას" ცდილობს (კვირის პალიტრა)


8გიორგი ლუკავა: "ჩემზე რუსული სპეცსამსახურები ნადირობენ" (კვირის პალიტრა)


9დათო შენგელია: "გეუბნებით, არა მაქვს გავლენა და ბიზნესი, მაგრამ რომ მქონდეს, ცუდია?!" (კვირის პალიტრა)


10როგორ მუშაობს პრობლემური სესხების ამოღების მექანიზმი (კვირის პალიტრა)


10"საქართველო მსოფლიოში მეორე ადგილზეა ბიტკოინის გამომუშავებით" (კვირის პალიტრა)


11"არ შეიძლება, პირი "სუბოტექსით" დადიოდეს და პასუხისმგებლობა არ დაეკისროს" (კვირის პალიტრა)


12ალია


12კოშმარად ქცეული ოცნების ხელისუფლება მორიგ საჩუქარს გვიმზადებს (ალია)


13რისთვის ემზადება სუს-ი და რატომ გააქტიურდა ლევან ვასაძე?(ალია)


14ახლა არის სოციალური აფეთქების წინაპირობა და ეს კრიზისი მიგვიყვანს სოციალურ აფეთქებამდე (ალია)


15კვირიკაშვილი უნდა წავიდეს არა  იმიტომ, რომ ახალია საჭირო! არამედ იმიტომ, რომ მან ძალიან ცუდად მართა ქვეყანა, სახელმწიფო და მთავრობა (ალია)


16როგორ აფასებენ ფინანსისტები კალაძის მიერ განხორციელებულ პოლიტიკას?(ალია)


17სრული უტიფრობა, უზნეობა, თავზე დაჯმის მორიგი მაგალითი და ხალხის ერთ ადგილას დაკიდება (ალია)


17რა სიმახინჯეებს ატარებს პედაგოგთა ანაზღაურების სისტემა?(ალია)


17ტელევიზიებით ეს ინფორმაცია დაბლოკილია და რამდენიმე ტელევიზიისთვის ამაში საკმაოდ სერიოზული თანხებია გადახდილი (ალია)


18სკანდალური ინტერვიუ უშიშროების კაპიტანთან (ალია)


19სკანდალური ფაქტები ხორავას ქუჩაზე მოკლული დათო სარალიძის საქმეში! (ალია)


20რა სკანდალურ ფაქტებს უყვება „ალიას“ უშიშროების ყოფილი ოფიცერი პატრულის გაზით გაგუდულ თანამშრომელზე?(ალია)


20ასავალ-დასავალი


21არჩილ გამზარდია: კვირიკაშვილი უნდა გადადგეს! („ასავალ-დასავალი“)


22ბესო მიქავა: ე.წ. პრემიერ გიორგი კვირიკაშვილს ვპირდები, აშშ-ის საელჩოსთან ამჯერად მისი ფიტული დაიწვება! („ასავალ-დასავალი“)


23სერგეენკოს ექიმებს მიცვალებულები აერიათ!  („ასავალ-დასავალი“)


245 დეპუტატი თუ 5 მტერი? („ასავალ-დასავალი“)


25ელიზბარ ჯაველიძე: თუ ოცნებას სურს გადაურჩეს ხალხის რისხვას, ამ ჭირიან ნარკომანიას მიხედოს! („ასავალ-დასავალი“)


25ვალერი ხაბურძანია: ნუგზარ წიკლაური პროკურატურაში უნდა დაიბარონ და გააფრთხილონ, რომ მისი განცხადება ახლოს არის ისეთ მძიმე დანაშაულთან, რასაც ტერორიზმის მხარდაჭერა ჰქვია! („ასავალ-დასავალი“)


26ნანა კაკაბაძე: პატრიარქი ფაქტის წინაშე დააყენეს და დარბაზში გიგა ბოკერია დაახვედრეს! („ასავალ-დასავალი“)


27შალვა ხაჭაპურიძე: ბიძინა ივანიშვილი სწორედ ამ ინტერვიუთი შეიტყობს, რომ ქვეყანაში უბედურება ტრიალებს! („ასავალ-დასავალი“)


28ირმა ჭკადუა: ოთარ აბესაძე ქართული ოცნების მძევალია! („ასავალ-დასავალი“)


28თამაზ მეჭიაური: ჩემი და ქუცნაშვილის ომის გამო თიანეთში ხალხი დაზარალდა! („ასავალ-დასავალი“)


29ვალტერ (ზურაბ) შაკაია: ნაშრომი წამართვეს და ბულდოზერებით მიწასთან გაასწორეს! („ასავალ-დასავალი“)


30რეზონანსი


30ხუხაშვილი: პრემიერი პანკისში უნდა ჩავიდეს (რეზონანსი)


31პრეზიდენტი, საზოგადოებრივი მაუწყებელი და კიდევ ერთი ვეტო (რეზონანსი)


32ქუცნაშვილი მეჭიაურის წინააღმდეგ, თიანეთის კონტროლისათვის ბრძოლამ ახალი ძალით იფეთქა (რეზონანსი)


34ქართული დემოკრატიის პარალოგიზმი (რეზონანსი)


34აშშ თავის ბირთვულ დოქტრინას ცვლის (რეზონანსი)


35სისხლიანი გარჩევები ყოფილ ცოლებთან (რეზონანსი)


36ახალი თაობა


36„მარგველაშვილი ჭკვიანი ადამიანი გამოდგა, მაგრამ მის ხელახალ გაპრეზიდენტებას არ დავუშვებთ“ - ლადო სადღობელაშვილი: „ქართული ოცნების“ წევრები სააკაშვილს რევოლუციის გამართვაში ეხმარებიან (ახალი თაობა)


38ვახტანგ ძაბირაძე: ოპოზიცია საპრეზიდენტო არჩევნებისთვის სერიოზულად უნდა მოემზადოს - „ალეკო ელისაშვილი ძალიან ჩქარობს“ (ახალი თაობა)


38THE ECONOMIST: „ქართული ოცნება“ ოპოზიციას ახშობს (ახალი  თაობა)


40სახელმწიფო დეპარტამენტი მუხთარლის გათავისუფლებას მოითხოვს (ახალი თაობა)


41„კეზერაშვილი იმ მოსამართლემ გაამართლა, რომელიც ოთო აბესაძეს აღკვეთის ღონისძიებას არ უცვლის“ - შალვა ხაჭაპურიძე: ვიცი, სამოქალაქო საქმეებზე რაც ხდება, როგორ ყველგან აგებინებენ კეზერაშვილს (ახალი თაობა)


41ცხინვალის ხელისუფლება სერბეთის პატრიარქმა მიიღო (ახალი თაობა)




კვირის პალიტრა 

"საქართველო სერიოზულ ხიფათს გადარჩა, თუმცა, დროებით..." (კვირის პალიტრა)

ავტ. ნათია დოლიძე

ინტერვიუ მამუკა არეშიძესთან.

ტერორისტული საფრთხეების მიმართულებით საქართველოში არსებულ ვითარებას აფასებს ექსპერტი მამუკა არეშიძე. მისი განმარტებით, პანკისის ხეობაში სპეცოპერაცია უზადოდ ჩატარდა, გარდა ერთი სამწუხარო ეპიზოდისა (თემირლან მაჩალიკაშვილის გარდაცვალება), რომლის მსგავსი საქართველოსთან შედარებით უფრო განვითარებულ და ძლიერ ქვეყნებშიც ხდება. 
მისივე თქმით, ქვეყანა ძალიან სერიოზულ ხიფათს გადარჩა, თუმცა, დროებით.
ექსპერტის განმარტებით, მას მერე, რაც "ისლამური ხალიფატი" სირიაში დამარცხდა, თვითონვე გამოაცხადეს, რომ მთელ მსოფლიოში იწყებდნენ ტერორისტულ ომს. ექსპერტის თქმით, მართალია, სამიზნეთა სიაში უპირველესი საქართველო არ არის, მაგრამ ის, როგორც დასავლეთის პარტნიორი, მოიაზრება იმ ქვეყნებს შორის, რომლებიც "ჭკუაზე უნდა მოიყვანონ", შესაბამისად, აჰმედ ჩატაევი მიზანმიმართულად ჩამოვიდა საქართველოში. 
არეშიძის განცხადებით, ანტიტერორისტული სპეცოპერაციის დროს დაკავებული ადამიანებისთვის პირდაპირ ხელის დადება, რომ ისინი უშუალოდ ტერაქტების დაგეგმვაში მონაწილეობდნენ და განხორციელებასაც აპირებდნენ, არ შეიძლება, მაგრამ ძალიან საშიშ ტერორისტულ ჯგუფთან რომ ჰქონდათ კონტაქტი, ფაქტია.
რაც შეეხება არსებული ვითარებით კონკრეტული ძალების მიერ დაინტერესებას, რესპონდენტი ამბობს: „მე ამ პროცესში სულ სხვა რელიგიურ-პოლიტიკური ჯგუფების აქტიურობას უფრო ვხედავ, ვიდრე რუსეთისას, ამიტომაც რისკი და საფრთხე ბევრი მიმართულებით არის გასაანალიზებელი. აქვე ვიტყვი, რომ შექმნილ ვითარებაში მნიშვნელოვანია საზოგადოებისა და ხელისუფლების სოლიდარული მოქმედება.“

კითხვაზე, უნდა დაისაჯოს თუ არა სპეცრაზმელი, რომელმაც თემირლან მაჩალიკაშვილს ესროლა, არეშიძე პასუხობს, რომ თუ მისი პასუხისმგებლობის საკითხი დადგება, ურთულეს ოპერაციებში მონაწილეობისას, შესაძლოა, სპეცრაზმელებმა რისკი ვერც გასწიონ იმის შიშით, რომ შეცდომა არ მოუვიდეთ და ამით უფრო დიდი ტრაგედია არ დატრიალდეს.

ექსპერტი ეხმაურება თბილისის საქალაქო სასამართლოს მიერ დავით კეზერაშვილის ერთ-ერთ საქმეში გამართლების ფაქტსაც. მისი თქმით, უკვე ჩვეულებრივ ამბად იქცა, რომ ყოფილ ჩინოსნებს ვერაფრით უმტკიცებენ დანაშაულს და პროკურატურას მტკიცებულებების შეგროვება უჭირს. ის იმედს გამოთქვამს, რომ შემდგომ ინსტანციაში განხილვისას სახელმწიფო ბრალდება უკეთესად  იქნება მომზადებული.

რაც შეეხება ნარკოპოლიტიკის ცვლილებას, ექსპერტის მოსაზრებით, თუ ხელისუფლება მიიჩნევს, რომ შესარბილებელია ნარკოპოლიტიკა, უნდა მიიღოს გადაწყვეტილება და აიღოს პასუხისმგებლობა იმ შედეგებზე, რაც ამას მოჰყვება - კარგზეც და ცუდზეც... თუ არ მიიჩნევს ასე და საზოგადოების ნაწილისთვის ცდილობს ანგარიშის გაწევას, მაშინ ეს მცდარი საქციელია და დროულად უნდა გადაწყვიტოს საკითხი.
რუსეთი საქართველოს საჰაერო დაზვერვის "გაპრავებას" ცდილობს (კვირის პალიტრა)

ავტ. ირაკლი ალადაშვილი

სტატიის ავტორი წერს, რომ იანვარში ავსტრიის დედაქალაქ ვენაში გაიმართება "ღია ცის" ხელშეკრულების მონაწილე ქვეყნების შეხვედრა, რომელზეც მოსკოვი ამ ხელშეკრულების შეფერხებაში საქართველოს დადანაშაულებას აპირებს, რადგან თბილისი რუსეთს ქართულ ცაში საინსპექციო ფრენის უფლებას არ აძლევს.
სტატიის თანახმად, რუსეთის ფედერაცია, რომელიც მის მიერვე ოკუპირებული ცხინვალის რეგიონისა და აფხაზეთის დამოუკიდებლობას ცნობს, ამის აღიარებას სთხოვს "ღია ცის" ხელშეკრულების მონაწილე სხვა ქვეყნებსაც, მათ შორის - საქართველოსაც, რაც დაუშვებელია და საქართველომ ვენის შეხვედრაზე ეს პოზიცია უნდა შეინარჩუნოს.
აქვე ნათვქმია, რომ რუსული ოფიციოზის ზოგიერთი წარმომადგენელი გამოთქვამს ვარაუდს, რომ საქართველოში მალულად შენდება საიდუმლო ობიექტები და თბილისს ამიტომ არ სურს ქართულ ცაში რუსული საინსპექციო თვითმფრინავის გამოჩენა.
სტატიის ავტორი დასძენს, რომ რუსეთს სურს, კანონიერი გახადოს საქართველოს საჰაერო დაზვერვა, რაც აგვისტოს ომის მოახლოებულ ათი წლისთავზე სრულიად მიუღებელია.

გიორგი ლუკავა: "ჩემზე რუსული სპეცსამსახურები ნადირობენ" (კვირის პალიტრა)

ავტ. ლალი პაპასკირი

სტატიაში ნათქვამია, რომ დრანდის ციხიდან ქართველი პატიმრის, გიორგი ლუკავას გათავისუფლების გამო, შესაძლოა, აფხაზეთის ე.წ. პრეზიდენტის რაულ ხაჯიმბასა და მისი გარემოცვის პასუხისმგებლობის საკითხი დადგეს, რადგან კვირაზე მეტია, აფხაზეთში ე.წ. პარლამენტის შენობის წინ საპროტესტო აქციები იმართება მოთხოვნით, მოსახლეობას აუხსნან, რატომ გაათავისუფლეს ქართველი პატიმარი. 
ყოფილი პატიმარი გიორგი ლუკავა კი აცხადებს, რომ მასზე რუსული და აფხაზური სპეცსამსახურები ნადირობენ და ერთ დღესაც, შეიძლება, სადმე მკვდარი იპოვონ. მას არ აქვს იმედი, რომ საქართველოს ხელისუფლება დაიცავს. 
აფხაზური მედიის ცნობით, ადგილობრივების უკმაყოფილ​ება ძალიან მალე ახალი ძალით იფეთქებს: ხალხს ხაჯიმბას წინააღმდეგ გამოსვლისთვის უამრავი მიზეზი აქვს. მაგალითად, კორუფცია, ოპოზიციონერებისა და საზოგადოების აქტიური წევრების გასაჩუმებლად შეთავაზებული​ პოსტები, უმუშევრობის უმძიმესი მაჩვენებელი და სხვა სოციალური საკითხები.

დათო შენგელია: "გეუბნებით, არა მაქვს გავლენა და ბიზნესი, მაგრამ რომ მქონდეს, ცუდია?!" (კვირის პალიტრა)

ავტ. ლალი პაპასკირი

ზუგდიდის ცენტრიდან რუხში, აფხაზეთის ადმინისტრაციულ საზღვრამდე მიმავალი კერძო მიკროავტობუსების, ოთხთვალებისა და ტაქსის მძღოლები გაიფიცნენ - ისინი ახალი მიკროავტობუსების დაწესებას​ აპროტესტებენ და ირწმუნებიან, რომ ამ საქმეში წლების წინ კარგად ცნობილი "ტყის ძმების"​ ლიდერი, დათო შენგელია ფიგურირებდა, სწორედ მისი და აფხაზეთის ე.წ. ხელმძღვანელობის შეთანხმებით, 4 მიკროავტობუსი ოკუპირებული გალის ტერიტორიაზე შედის და მგზავრები​ დაჰყავს.
ახალი მიკროავტობუსების მესაკუთრეების თქმით,​ შენგელია არაფერ შუაშია და მგზავრებმა თავად თქვეს უარი ძველ ტრანსპორტზე გაუმართაობისა და ფასიანი ტვირთების გამო.

თავს მხრივ, პარტიზანული დაჯგუფების ყოფილი მეთაური დავით შენგელია ამბობს, რომ მას აფხაზეთში არავითარი გავლენა არ აქვს და არც რაიმე ბიზნესს ფლობს, თუმცა, მომხრეა, მოქალაქეებმა არა ოთხთვალათი და მწყობრიდან გამოსული მანქანებით, არამედ კომფორტული ტრანსპორტით იმგზავრონ. 

როგორ მუშაობს პრობლემური სესხების ამოღების მექანიზმი (კვირის პალიტრა)

ავტ. ეკა სალაღაია

პრობლემურ მსესხებელთა ასოციაციის პროექტების მართვისა და აუდიტის დეპარტამენტის მენეჯერი ალექსანდრე ადამაშვილი გამოცემასთან ინტერვიუში განმარტავს, როგორ მოქმედებენ სესხის ამომღები კომპანიები, რა სახის კანონდარღვევებს მიმართავენ და რატომ იქცა დღეს სესხის ამოღების ბიზნესი სარფიანად. მისი განმარტებით, სესხის ამომღებ კომპანიებს ხელი მიუწვდებათ ბაზებზე - ისეთ ინფორმაციას ფლობენ, რომელიც ხშირად არ არის საჯარო. ისინი ადგენენ გზებს, როგორ შეიძლება დააშანტაჟონ მომხარებელი და შეეხონ მათთვის ყველაზე მტკივნეულ წერტილებს. რესპონდენტი დეტალურად განმარტავს, თუ რისი უფლება აქვთ მხარეებს მსგავს პრობლემურ სიტუაციებში. 

"საქართველო მსოფლიოში მეორე ადგილზეა ბიტკოინის გამომუშავებით" (კვირის პალიტრა)

ავტ. ემა ტუხიაშვილი

სტატიაში საუბარია საქართველოში ციფრულ ვალუტასთან დაკავშირებით არსებულ მიდგომებზე და ამ თემით საზოგადოების დაინტერესებაზე.  
ორგანიზაცია "საზოგადოება და ბანკების"​ ანალიტიკოსი გივი ადეიშვილი აცხადებს, რომ ამ სექტორს ახასიათებს მაღალი არასტაბილურობა, თუმცა ბოლო ერთ წელიწადში ფასებმა​ ზოგ კრიპტოვალუტაზე 10-15-ჯერ მოიმატა და გაიზარდა სექტორის პოპულარობაც, მათ შორის საქართველოში.
"უსაფრთხო​ების ექსპერტთა კავკასიის აკადემიის" დირექტორი ლაშა პატარაიას განმარტებით, საქართველო რომ მსოფლიოში​ მეორე​ ადგილზეა ბიტკოინის გამომუშავებით, ამან არ უნდა შექმნას ილუზია, რომ ყველა ამაშია​ ჩართული. მისივე თქმით, კრიპტოვალუტების ფასის დაცემა-აწევა დროებითია - ახლა არის მათ მიმართ ინტერესი, შემდეგ ეს შეიცვლება და მათი ღირებულება აღარ გაიზრდება 2000-3000%-ით, არამედ 5%-ის ფარგლებში დასტაბილურდება.

"არ შეიძლება, პირი "სუბოტექსით" დადიოდეს და პასუხისმგებლობა არ დაეკისროს" (კვირის პალიტრა)

ავტ. რუსუდან შელია

სტატიაში საუბარია საქართველოში ნარკოპოლიტიკის ცვლილებასთან დაკავშირებით მიმდინარე მსჯელობაზე. ჯანდაცვისა და სოციალურ საკითხთა საპარლამენტო კომიტეტის თავმჯდომარის პირველ მოადგილეს, დიმიტრი ხუნდაძეს მიაჩნია, რომ  ნარკოპოლიტიკა შესაცვლელია, თუმცა ინიციატივა, რომელსაც არასამთავრობო ორგანიზაციები წარმოადგენენ, მეტ მუშაობას და ქართულ რეალობაზე მორგებას მოითხოვს. ის ეჭვობს, რომ არასამთავრობო ორგანიზაციებს კონკრეტული მიზანი ამოძრავებთ, როდესაც დაჩქარებულად ითხოვენ კანონმდებლობის შეცვლას ისე, როგორც თავად წარმოუდგენიათ. მისივე თქმით, „თეთრი ხმაურის მოძრაობა“ საკითხის განხილვაში ჩართვის ნაცვლად მეტისმეტად ხმაურიანი განცხადებების კეთებითაა დაკავებული. 
ხუნდაძეს მიუღებლად მიაჩნია, რომ პირი ერთი აბი "სუბოტექსით" დადიოდეს და მას პასუხისმგებლობა არ დაეკისროს, მით უმეტეს, თუ მის საზღვარგარეთ გადაგზავნას ან ქვეყანაში შემოტანას გეგმავს. 
დეპუტატი დასძენს, რომ კანონპროექტის განხილვა აუცილებლად უნდა გაგრძელდეს. 

 ალია

კოშმარად ქცეული ოცნების ხელისუფლება მორიგ საჩუქარს გვიმზადებს (ალია)

ავტ. ნინო სამხარაძე

 ინტერვიუ ვალერი გელბახიანთან
 ვალერი გელბახიანი  ქვეყანაში არსებულ სოციალურ ფონზე საუბრობს.  მისი აზრით, თუკი ქვეყანაში მართლაც იმდენი ჰესი აშენდა, რამდენსაც  ხელისუფლება ასახელებს, მაშინ ელექტროენერგიის საფასური კი არ უნდა გაზრდილიყო უნდა შემცირებულიყო.

კეზერაშვილის მიმართ, სასამართლოს მიერ  გამოტანილ გამამართლებელ განაჩენზე რესპოდენტი ამბობს, რომ    თავდაცვის ყოფილ  მინისტრს ხელისუფლებაში მფარველი ყავს.  გელბახიანის აზრით, მიუხედავად მძიმე სოციალური ფონისა    და ლევან ვასაძის გააქტიურებისა,  პოლიტიკურ ველზე ახალი ლიდერი არ ჩანს და ვასაძე ვერ შეძლებს ხალხის აყოლიებას. რაც შეეხება „ქართულ ოცნებას“, მიუხედავად იმისა, რომ მმართველ გუნდში სხვადასხვა დაჯგუფებებია   პარტიას დაშლა არ ემუქრება.
 ვალერი გელბახიანი საუბრობს ბიძინა ივანიშვილზეც. მისი შეფასებით, ივანიშვილს  არ უნდა მოსწონდეს არსებული ვითარება, მაგრამ საკუთარ მთავრობას ღიად ვერაფერს „დააბრალებს“, რადგან  თავად ივანიშვილის პასუხისმგებლობის ქვეშ ხორციელდება   ყველა ნაბიჯი. ხალხი სიღარიბის ზღვარზეა ივანიშვილი კი დაინტერესებულია, რომ ხანგრძლივად შეინარჩუნოს ხელისუფლება,  თუმცა ამას რა გზით  გააკეთებს გაურკვეველია.

„ გაიგეთ, მთავარი  ამ ხელისუფლებას არ გააჩნია და ეს არის ქვეყნის განვითარების გეგმა! რაც არ აქვთ და არ იციან, იმას როგორ გააკეთებენ?“ -კითხულობს ვალერი გელბახიანი.
რისთვის ემზადება სუს-ი და რატომ გააქტიურდა ლევან ვასაძე?(ალია)

ავტ. ანი დვალიშვილი

გამოცემის წყაროს ცნობით, პანკისში ვითარება დაძაბულია და ადგილობრივი ახალგაზრდები ხეობას ყოველ ღამით დარაჯობენ, რათა, სპეცოპერაციის დაწყების შემთხვევაში, სოფელს აცნობონ.  როგორც წყარო ამბობს, პანკისელებს გადაწყვეტილი აქვთ, რომ  სპეცოპერაციისას, ყველა ახალგაზრდა  ჩართული მობილურით  გამოვიდეს გარეთ და   პროცესი გადაიღოს. 

 „ალია“ წერს, რომ სუს-ი საგულდაგულოდ აკონტროლებს პარლამენტარებს და დეპუტატებს დაუცველობის შეგრძნება აქვთ.  რაც შეეხება 2020 წლის საპარლამენტო არჩევნებს, სავარაუდოდ, ამ არჩევნებისთვის პოლიტიკაში ლევან ვასაძე გამოჩნდება.     გააქტიურდება ეკლესიაც, რომელმაც უკვე ღიად განაცხადა, რომ არ მოსწონს ახალი ნარკო-პოლიტიკა და საკანონმდებლო პროცესში მონაწილეობა სურს.

 გამოცემის წყარო ამბობს, რომ   მოსალოდნელია საქართველოს პრემიერ-მინისტრის გიორგი კვირიკაშვილის ვიზიტი აზერბაიჯანში, რადგან კვირიკაშვილის განცხადებებმა,  სტრატეგიული ტვირთებისთვის როკის გვირაბის   გახსნის თაობაზე, აზერბაიჯანი  ძალიან შეაშფოთა.
 ახლა არის სოციალური აფეთქების წინაპირობა და ეს კრიზისი მიგვიყვანს სოციალურ აფეთქებამდე (ალია)

ავტ. ნინო სამხარაძე

 ინტერვიუ მამუკა არეშიძესთან
მამუკა არეშიძე პანკისში ჩატარებულ სპეცოპერაციაზე საუბრობს და ამბობს, რომ  საზოგადოებამ  ხელისუფლებას უნდა აცალოს საქმის გამოძიება მათ შორის მაჩილიკაშვილის საქმეში სიმართლის დადგენაც. არეშიძის სიტყვებით,  ჩატაევი და მისი  წარმომადგენლები საქართველოში „დასასვენებლად“ ნამდვილად არ იყვნენ შემოსული და  საფრთხე რეალური იყო. რაც შეეხება დღეს პანკისის ხეობაში არსებულ ვითარებას, არეშიძე ამბობს  რომ თელავში ხელისუფლების მხრიდან გამართული შეხვედრის გარდა საჭიროა შეხვედრა შედგეს დუისში ან ჯოყოლოში.. 

 მამუკა არეშიძე საუბრობს რთულ სოციალურ და ეკონომიკურ ვითარებაზე. მისი აზრით, ეკონომიკურ განვითარებას ხელი  იმიტომ ეშლება, რომ ჩინოვნიკური აპარატის ერთი ნაწილი არაპროფესიონალია და დაინტერესებულია  მხოლოდ საკუთარი კეთილდღეობით.  მამუკა არეშიძე ამბობს, რომ ხელისუფლებას არ აქვს სახელმწიფოებრივი იდეა, დაკარგულ ტერიტორიებზე საუბარი შეწყვეტილია, არ არსებობს რაიმე სტრატეგია და  შერიგების სამინისტრო მხოლოდ ჟენევის ფორმატში ჩანს. არეშიძის აზრით,  შექმნილი რთული სოციალური ფონი აფეთქებამდე შეიძლება მივიდეს.
 მამუკა არეშიძის  შეფასებით, ვიდრე „ქართული ოცნების“ უკან ბიძინა ივანიშვილი მოიაზრება „ოცნებას“ დაშლა არ ემუქრება.  მისივე სიტყვებით, რთული სათქმელია რამდენად არის დისტრანცირებული საკუთარი პარტიისგან ივანიშვილი, თუმცა ეკონომიკური გუნდისგან დისტანცირებული ნამდვილად არ  არის და  მათთვის ნათქვამი აქვს- „იშრომეთ და საქმე გააკეთეთო“.

„ ბოლო დროს   ჩემთვის ცნობილი გახდა, რომ უკმაყოფილოა მათი მუშაობით და საქმიანობას უწუნებს ეს იმას არ ნიშნავს,  რომ დაერევა და ყველას დახსნის - ეს მისი პრეროგატივა არ არის, თუმცა რა თქმა უნდა, მას შეუძლია აიძულოს და თანამდებობებიდან გადააყენოს მინისტრები.“- ამბობს მამუკა არეშიძე.
 მამუკა არეშიძის აზრით, გიორგი კვირიკაშვილი კარგი პრემიერი იქნებოდა ნებისმიერი ევროპული ქვეყნისთვის, თუმცა  არსებული გუნდი ერთიანი არ არის და ქვეყნისთვის შედეგი ვერ მოაქვს. მამუკა არეშიძე ამბობს, რომ გიორგი კვირიკაშვილი „ქართული ოცნების“ საპრეზიდენტო კანდიდატი იქნება.

 კვირიკაშვილი უნდა წავიდეს არა  იმიტომ, რომ ახალია საჭირო! არამედ იმიტომ, რომ მან ძალიან ცუდად მართა ქვეყანა, სახელმწიფო და მთავრობა (ალია)

ავტ.  მაკა დეკანოსიძე

 ინტერვიუ არჩილ გამზარდიასთან

 არჩილ გამზარდია თვლის, რომ „ქართული ოცნების“ ხელისუფლება თანდათან რეჟიმის მმართველობის ფორმას უახლოვდება -  საზოგადოება ხედავს როგორ იღუპებიან მუშები მშენებლობებზე, როგორ  ჩაგრავს მოქალაქეს პოლიცია, როგორ ისჯება ადამიანი თუკი არ გადაიხდის გადასახადს ან ჯარიმას, მაგრამ საპასუხოდ   ის ვერაფერს აწყობს და   მიუხედავად იმისა, რომ  დიქტატი ხილული არ არის ყველაფერი „ნაციონალური მოძრაობის“ პერიოდს ემსგავსება.  არჩილ გამზარდიას აზრით,   პრემიერ-მინისტრი უნდა შეიცვალოს.
„ბევრი თვლის რომ კვირიკაშვილის შეცვლა იქნება ისეთივე ფორმალობა და შემდეგ  ახალი პრემიერი დაახლოებით იგივე მოთამაშე ქნება ( რომ შევადაროთ ირაკლი ღარიბაშვილს ის ზალიან უცნაურად წავიდა) მაგრამ დღევანდელი პრემიერი უნდა წავიდეს და არა იმიტომ რომ ახალია საჭირო, არამედ იმიტომ რომ მან ძალიან ცუდად მართა ქვეყანა, სახელმწიფო და მთავრობა, ასევე როგორც პარტიის ლიდერმა ძალიან ცუდი უმრავლესობა შექმნა პარლამენტში. სწორედ ამ პასუხისმგებლობის გამო უნდა წავიდეს.“ -ამბობს არჩილ გამზარდია.
 როგორ აფასებენ ფინანსისტები კალაძის მიერ განხორციელებულ პოლიტიკას?(ალია)

ავტ.  დიანა ლიპარტელიანი

გამოცემას  კახი კალაძის მმართველობაზე ესაუბრება ფინანსისტი გიორგი ჩახაია, რომელიც ამბობს რომ  კახი კალაძის მმართველობის პირველი რამდენიმე თვე უფრო პიარის თვალსაზრისით იყო აქტიური, ვიდრე საქმის კუთხით.

 „მიწისქვეშა გადასასვლელების დასუფთავება და მოხატვა სიცოცხლით სავსე ქალაქში წინასაახალწლო ღონისძიებები, თითქოსდა 19 კომისიის გაუქმება და  რესპოდენტის  სიტყვები მხოლოდ პიარს და რეკლამას ემსახურებოდა. ხალხისთვის და ქალაქისთვის კი ჯერჯერობით არაფერი გაკეთებულა.. როგორ შეიძლება რომ ჭკუათმყოფელმა კაცმა ამ მძიმე სოციალურ ფონზე 115  ათასი ლარი გადაიხადოს 40 წამიან საახალწლო მისალოცი ვიდეორგოლის მხოლოდ გადაღება-დამზადებაში... ოქროს კამერით იღებდნენ თუ რას აკეთებდნენ“- კითხულობს ჩახაია.
 სრული უტიფრობა, უზნეობა, თავზე დაჯმის მორიგი მაგალითი და ხალხის ერთ ადგილას დაკიდება (ალია)

ავტ. ლევან ჯავახიშვილი 
  წერილის ავტორი ქვეყანაში შექმნილ სოციალურ-პოლიტიკურ ვითარებაზე წერს და მიდის დასკვნამდე, რომ „ქართულ ოცნებას“  ქვეყანა  უმძიმესი სოციალური კრიზისისკენ, ჩიხისკენ მიჰყავს და თუ  ამ ხელისუფლების მოშორება სხვამ ვერ შეძლო თავად ხალხი მოიშორებს მას! ეს კი უკვე სოციალური რევოლუციაა, ყველაზე  სისხლიანი და უმძიმესი შედეგებით, რევოლუციებს შორის“.

 რა სიმახინჯეებს ატარებს პედაგოგთა ანაზღაურების სისტემა?(ალია)

ავტ. დიანა ლიპარტელიანი

 ინტერვიუ დავით ფერაძესთან

 პედაგოგთა საკოორდინაციო ცენტრის ხელმძღვანელი დავით ფერაძე კმაყოფილია, რომ განათლების ახალი მინისტრი მის ორგანიზაციასთან შეხვედრას დასთანხმდა.  ფერაძე ამბობს, რომ  მასწავლებელთა პროფესიული განვითარების სქემა  გასაუქმებელია და  მის ცენტრს აქვს კონკრეტული მოსაზრებები ამ კუთხით.  ფერაძე მზადაა წარუდგინოს საკუთარი ხედვა მინისტრს.

 ტელევიზიებით ეს ინფორმაცია დაბლოკილია და რამდენიმე ტელევიზიისთვის ამაში საკმაოდ სერიოზული თანხებია გადახდილი (ალია)

ავტ. ნინო ლაბარტყავა

 ინტერვიუ სანდერო ბრეგაძესთან

 სანდრო ბრეგაძე აკრიტიკებს „ქართულ ოცნებას“ და მას კორუფციაში სდებს ბრალს. რესპოდენტი ამბობს, რომ კორუფცია ყველა სფეროშია გამეფებული და რამდენიმე ხნის წინ, მისი მეგობრის შვილს 70 000 აშშ დოლარი „გამოართვეს“ შინაგან საქმეთა სამინისტროში  გათავისუფლებისთვის ქრთამად და საპროცესო გარიგებისთვის კიდევ ცალკე შეატანინეს 10 000 ლარი.

 ბრეგაძე   დავით საგანელიძეს საქართველოს ინტერესების წინააღმდეგ მოქმედებაში სდებს ბრალს. რესპოდენტის თქმით, საგანელიძის გადაწყვეტილებით,  გურიასა და სამეგრელოში დიდი ოდენობით მიწა ჩინელების ხელში გადავა, სადაც ჩინელები ჩაის პლანტაციებს მოაშენებენ და იაფ მუშახელს ჩამოიყვანენ. სანდრო ბრეგაძის თქმით, ეს ინფორმაცია ტელევიზიებისთვის იბლოკება.  რესპოდენტი ასევე ითხოვს საკანონმდებლო ცვლილებებს უცხოელი ინვესტორებისთვის, რათა  უცხოელი ინვესტორი  ვალდებული იყოს აიყვანოს ადგილობრივი მოქალაქე პარტნიორად საქართველოში საქმის წარმოებისთვის. რაც შეეხება კანონს საქართველოს მოქალაქეობის შესახებ, მოქალაქეობის მინიჭების უფლება უნდა ჩამოერთვას პრეზიდენტს და საქართველოს მოქალაქედ უნდა იქნას  აღიარებული პირი, რომელიც ეთნიკურად ქართველია ან საქართველოშია დაბადებული, ამასთანავე საქართველოს მოქალაქეობის აუცილებელ კრიტერიუმად უნდა იქცეს ქართული ენის ცოდნა.

 სკანდალური ინტერვიუ უშიშროების კაპიტანთან (ალია)

ავტ. ლევან ჯავახიშვილი

 ინტერვიუ გოგიტა დალაქიშვილთან (გადამდგარი კაპიტანი)
 გოგიტა დალაქიშვილის აზრით, ქართულ სპეც.სამსახურებს ამჟამად რუსეთი მართავს და სწორედ, რუსეთის მითითებით ჩატარდა სპეც.ოპერაცია პანკისში.

 „რუსეთის აგენტურას მართლაც ვერ გავშიფრავ სუს-ში, მაგრამ ჩემი ღრმა რწმენით,  ჩემი ანალიზით ერთი მათგანი არის სუს-ის უფროსის მოადგილე სოსო გოგაშვილი. ის მუშაობს რუსეთზე“- ამბობს დალაქიშვილი, რომლის სიტყვებითაც  გოგაშვილი სუს-ში „ქართული ოცნების“ პრორუსული ძალების  ან კონკრეტული პიროვნების დახმარებით მოხვდა.  რესპოდენტის განმარტებით, სუს-ში არის ორი მიმართულება: რუსული და ამერიკული. შევარდნაძის დროს ხაბურზანია იყო სუს-ში და მთელი უშიშროება რუსეთზე მუშაობდა, შემდეგ ალასანიას მინისტრობისას ქვეყნის მთავარი უსაფრთხოება ამერიკაზე მუშაობდა.  

„ძალთა ბალანსი დაირღვა, როგორც ჩანს და რუსულმა გავლენამ იმძლავრა“ -ამბობს გოგიტა დალაქიშვილი.

 სკანდალური ფაქტები ხორავას ქუჩაზე მოკლული დათო სარალიძის საქმეში! (ალია)

ავტ. ნინო ლაბარტყავა 

 ინტერვიუ ზვიად კუპრვასთან

 ზვიად კუპრავას აქვს ეჭვი, რომ დაჭრაში ბრალდებული  შეურაცხადი  მეზობელი  დაინტერესებული პირის მიერ იყო მართული. ზვიად კუპრავა ითხოვს ამ მიმართულებით გაგრძელდეს  გამოძიება.

 ზვიად კუპრავა საუბრობს ხორავას ქუჩაზე მომხდარ  ინციდენტზეც. რესპოდენტი ამბობს, რომ მოკლული სარალიძის ოჯახს საქმეს არ აცნობენ და სავარაუდოდ, ხელს აფარებენ იმ პირს(პირებს) ვისი გამოჩენაც საქმეში არ სურთ. კუპრავას აზრით, დაკავებული მოზარდების  გარდა მომხდარში  სხვებიც არიან დამნაშავეები და თუკი მოკლულთა გარდა ჩხუბის დროს კიდევ რამდენიმე მოზარდი დაიჭრა  ისინი განზე ვერ იდგებოდნენ.

 „გარდაცვლილი სარალიძის ოჯახს აქვს ეჭვი, რომ „და სხვებში“ საქმის მწარმოებლები მალავენ ვიღაც ისეთს ვისი გამოჩენაც საქმეში არ უნდათ“-ამბობს კუპრავა, რომლის  სიტყვებითაც, სალარიძის ოჯახი არ ასახელებს კონკრეტულ ციფრს, თუ რამდენმა ადამიანმა მოკლა მათი შვილი, თუმცა ოჯახი დარწმუნებულია, რომ  ფიზიკურად ძლიერ მოზარდს ერთი ადამიანი  ვერ მიაყენებდა სასიკვდილო ჭრილობებს და „თუ ის ვერსია ნამდვილია, რომ დათოს 12-ვე ჭრილობა გ.ჯ.-მ მიაყენა, მაშინ დათო ვერ იქნებოდა  თავისუფალ მდგომარეობაში და გამოდის, რომ მას სხვები აკავებდნენ და მაშინ ისინი მკვლელობის თანამონაწილენი არიან“.

 რა სკანდალურ ფაქტებს უყვება „ალიას“ უშიშროების ყოფილი ოფიცერი პატრულის გაზით გაგუდულ თანამშრომელზე?(ალია)

ავტ. ნანა სულავა

 გამოცემის რესპოდენტი უშიშროების ყოფილი ოფიცერი ლევან ჩხიკვაძე ვარაუდობს, რომ რამდენიმე დღის წინ გაზით გაგუდული პოლიციის ოფიცერი კახა ქრისტესაშვილი მოკლეს. ჩხიკვაძის სიტყვებით  ქრისტესაშვილი „ნაციონალების“ დროს მისი გატაცების საქმის ერთერთი მთავარი მოწმე უნდა ყოფილიყო და სავარაუდოდ, „ნაციონალებმა“ ქრისტესაშვილი მოიშორეს.

ასავალ-დასავალი

არჩილ გამზარდია: კვირიკაშვილი უნდა გადადგეს! („ასავალ-დასავალი“)

ავტ. ჯაბა ხუბუა 

არჩილ გამზარდია: „ - ქართული ოცნება რეჟიმისათვის დამახასიათებელ თითქმის ყველა ნიშან-თვისებას ავლენს, რომელთა გამოც ნაციონალური მოძრაობის მმართველობას რეჟიმს ვუწოდებდით... სწორედ სოციალური უსამართლობის გამოვლინებაა ის ფაქტი, რომ ხელისუფლებამ წინასაახალწლოდ კომუნალური გადასახადების გაზრდით „დაგვასაჩუქრა“, პრემიერმა კვირიკაშვილმა კი საზოგადოებას „ახარა“, რომ საბავშვო ბაღებიც ფასიანი გახდებოდა... ამ ხელისუფლების კისერზეც არაერთი ბუტა რობაქიძეა... ერთადერთი უწყება, რომელიც ქართულ ოცნებას სახეს უნარჩუნებს, ეს არის სასჯელაღსრულების სამინისტრო, დანარჩენი უწყებები კი დღევანდელ ხელისუფლებას ნაცების რეჟიმზე უკეთესად ვერ წარმოაჩენენ... ახლა ქართველი ხალხის მთავარი ამოცანაა ისე შეცვალოს ქართული ოცნება, რომ ხელისუფლებაში ნაციონალური მოძრაობა არ დააბრუნოს... ოპოზიციის მთავარი აქცენტები ბიძინა ივანიშვილისაკენ არის მიმართული და ყველაფერში მას ადანაშაულებენ, პრემიერ-მინისტრი და მთლიანად ხელისუფლება კი ამას სათავისოდ იყენებს... ქართული ოცნების ლიდერები ფიქრობენ: რამეს არ გავაკეთებ? ივანიშვილს დაბრალდება! რამეს გავაფუჭებ? ივანიშვილს დაბრალდება! მოვიპარავ? ივანიშვილს დაბრალდება! ჰოდა, გავაფუჭებ, მოვიპარავ და მოვიხვეჭ, მაინც არარაობად მთვლიან და პასუხსაც ჩემს მაგივრად ივანიშვილი აგებს!... ეს არის ლამის ანარქიამდე მისული თავისუფლება, რომელსაც ოპოზიცია ხელისუფლებას ანიჭებს და ქართული ოცნებაც ამით სარგებლობს... კვირიკაშვილი იმას კი არ უნდა დაელოდოს, როდის შეცვლიან, არამად თანამდებობიდან თვითონ უნდა გადადგეს! დიახ, მან, როგორც დიდი ძალაუფლების მქონე პრემიერ-მინისტრმა არათუ უკეთესი ქვეყანა ვერ შექმნა, არამედ მოსახლეობის მდგომარეობა კიდევ უფრო გააუარესა, რაზეც პოლიტიკური პასუხისმგებლობა უნდა აიღოს და სახლში წავიდეს!.. პრაქტიკულად მან ჩუმი დიქტატურა დაამყარა და მოქალაქის, როგორც მომხმარებლის, დაქირავებული მუშაკისა და სოციალური სუბიექტის უფლებები გააცამტვერა.“ 

ბესო მიქავა: ე.წ. პრემიერ გიორგი კვირიკაშვილს ვპირდები, აშშ-ის საელჩოსთან ამჯერად მისი ფიტული დაიწვება! („ასავალ-დასავალი“)

ავტ. ზაზა დავითაია 

იბერიულ-კავკასიური მოძრაობის თავმჯდომარე ბესო მიქავა, რომელმაც 2013 წელს საპროტესტო აქციაზე ამერიკის საელჩოსთან სააკაშვილის ფიტული აცხადებს, რომ „თავის დროზე ევროამერიკელმა ფაშისტებმა ოსტატურად ჩაანაცვლეს სამხედრო საბჭო შევარდნაძით, შემდეგ შევარდნაძის რეჟიმი - სააკაშვილით და ამჯერად, სააკაშვილის რეჟიმი - კვირიკაშვილის პოლიტიკური სექტით!.. ბიძინა ივანიშვილმა კარგად გათვალა, თუ რა ბინძურ პროცესში ჩაბმას აიძულებდნენ გლობალისტი ფაშისტები, ამიტომ დროულად გაერიდა ძალაუფლებას. სამაგიეროდ ასპარეზზე გამოვიდნენ პუტჩის წიაღში შობილი პოლიტიკოსები... კვირიკაშვილი გახლდათ სააკაშვილის ერთ-ერთი ფავორიტი და 1999 წლის საპარლამენტო არჩევნებზე დეპუტატობის კანდიდატთა სიაში უშუალოდ იმდროინდელი საპარლამენტო უმრავლესობის ლიდერის, სააკაშვილის გადაწყვეტილებით აღმოჩნდა. შემდეგ კვირიკაშვილი მოქალაქეთა კავშირიდან გამოყოფილ ახალ მემარჯვენეებს - ასევე პუტჩისტური წარმოშობის პარტიას შეუერთდა... 1992 წლიდან საქართველოს მართავს პუტჩისტთა დინასტია... ქართველი ხალხის წინაშე ამ დინასტიის მიერ ჩადენილი დანაშაულების გამოაშკარავებას დღეს კვირიკაშვილი უშლის ხელს - გლობალისტების მითითებით მან არა მხოლოდ კორუფცია, არამედ შევარდნაძის დროინდელი ნომენკლატურაც გააცოცხლა და ქართველი ხალხის ფინანსურ მკვლელ ბანკირებთან ერთად წარმატებით აგრძელებს საქართველოს ეკონომიკის ნაშთების განადგურებას... კვირიკაშვილს ქართველი ხალხის სასიცოცხლო ინტერესების განადგურების შეწყვეტისაკენ მოვუწოდებ და ვაფრთხილებ, თავი დაანებოს ჩვენი ქვეყნის ბუნებრივი განვითარებისათვის ხელის შეშლას“.

სერგეენკოს ექიმებს მიცვალებულები აერიათ!  („ასავალ-დასავალი“)

ავტ. დიტო ჩუბინიძე 

„2018 წლის 4 იანვარს, ახალი წლის კვირაძალზე, 70 წელს გადაცილებულ ორ პატიოსან იმერელს - ზესტაფონელ ცეზარ ცერცვაძესა და ქვედა საქარელ ომარ რუხაძეს საშინლად არ გაუმართლათ - ერთიც და მეორეც ქუთაისის ინტერვენციული მედიცინის ცენტრში დაიღუპა. „პახმელიაზე“ მყოფმა მთვრალმა ან ნახევრად მთვრალმა და მოტიალებულმა ქუთაისელმა ექიმებმა, რომლებსაც საქართველოს ჯანდაცვის მინისტრი დავით სერგეენკო არყის, კონიაკის, შნაპსის, ვისკისა თუ მოპსის სმაში, შესაძლოა, პირადად ავარჯიშებს, მიცვალებულები ერთმანეთში აურიეს და ცერცვაძეებს ზესტაფონში ცხონებული ომარ რუხაძის ცხედარი გაატანეს, ხოლო რუხაძეებს ქვედა საქარაში - აწ განსვენებული ცეზარ ცერცვაძის გვამი... ვინ იძლევა იმის გარანტიას, რომ სერგეენკოს ექიმებს სამშობიარო სახლში ახალშობილებიც არ აერევათ და შინ სხვის შვილს არ გაგვატანენ?... კვირიკაშვილის ხელისუფლებამ თავისი ანტიეროვნული და დამღუპველი ნარკოპოლიტიკის წყალობით არათუ მიცვალებულები, არამედ ერთმანეთში სიწმინდე და სიბილწე, ქალი და კაცი, იუვენალური იუსტიცია და სამართალი, კესარია და ბესო, ჟურნალისტი და პირაძუა, მრუში და ქალწული, უნიჭო და ნიჭიერი აურია... უმძიმესი ვითარებაა ჯანდაცვის უწყებაში, რომლის სოციალური მომსახურების სააგენტოც, მაგალითად, მეცოცხე ნაცსექტანტების ბუნაგად არის ქცეული... ჯანდაცვის სამინისტროს ამ კონკრეტულ სფეროს ჩვენ უახლოეს მომავალში მოვიკითხავთ და სააკაშვილის ხანუმებსა და სუტკნეინებს გვარებითა და სახელებით ვამხელთ,“ - წერს პუბლიკაციის ავტორი.

5 დეპუტატი თუ 5 მტერი? („ასავალ-დასავალი“)

ავტ. ჯაბა ხუბუა 

დიმიტრი ლორთქიფანიძე: „ - ე. წ. ნარკოპოლიტიკის ლიბერალიზაციასთან დაკავშირებული საკანონმდებლო ინიციატივა, რომლის ავტორებიც ქართული ოცნების დეპუტატატები აკაკი ზოიძე, ლევან კობერიძე, დიმიტრი ცქიტიშვილი, სოფიო ქაცარავა და ირინა ფრუიძე არიან, პირდაპირ ქართველი ერის გენოციდისაკენ არის მიმართული... ეს დეპუტატები ქართველ ერს ნარკოდივერსიას უწყობენ... სოფიო ქაცარავა ბრიტანეთის საელჩოს ოფიცერი და ბრიტანული სპეცსამსახურის, ანუ უცხო ქვეყნის უშიშროების წარმომადგენელია... ამათ უნდათ, რომ საქართველო ნარკოტურიზმის ქვეყნად გადააქციონ... ნარკომომხმარებლებს უფლება ექნებათ, პირადი მოხმარების მიზნით, ჯიბით ატარონ ნებისმიერი ნარკოტიკული საშუალების 4-5 დღის სამყოფი დოზა... ნარკოტიკების ასეთი სახით დეკრიმინალიზაცია, რეალურად მათ ლეგალიზაციას ნიშნავს... ხელისუფლებას უნდა, რომ ნარკოდანაშაულთან მიმართებაში სისხლის სამართლებრივი დევნის ტატისტიკა შეამციროს და შემდეგ იტრაბახოს, რომ ქვეყანაში ნარკომანიის პრობლემამ იკლო.“ 

ელიზბარ ჯაველიძე: თუ ოცნებას სურს გადაურჩეს ხალხის რისხვას, ამ ჭირიან ნარკომანიას მიხედოს! („ასავალ-დასავალი“)

ავტ. გიორგი გიგაური 

ელიზბარ ჯაველიძე: „ - ერის განარკომანება ისეთივე გლობალისტური ეშმაკეული ხრიკია, როგორიც - ეკონომიკისა და სოფლის მეურნეობის გაჩანაგება, ამიტომაც უწევენ პროპაგანდას ამ ვაიმწერლებს, რომლებიც არა მხოლოდ იმით ამაყობენ, რომ დედაზე ერექცია აქვთ, არამედ იმითაც, რომ კაიფობენ... იმას, რასაც ეს არასამთავრობოები და გირჩელები მოითხოვენ თავიანთ კანონპროექტში, საქართველოს დაღუპვაა და არცერთ შემთხვევაში პარლამენტმა ეს არ უნდა დააკანონოს... მარგველაშვილმა სააკაშვილს გადაასწრო და ავლაბრის რეზიდენცია ელიტურ ბორდელად გადააქცია“.

ვალერი ხაბურძანია: ნუგზარ წიკლაური პროკურატურაში უნდა დაიბარონ და გააფრთხილონ, რომ მისი განცხადება ახლოს არის ისეთ მძიმე დანაშაულთან, რასაც ტერორიზმის მხარდაჭერა ჰქვია! („ასავალ-დასავალი“)

ავტ. ჯაბა ხუბუა 

ხაბურძანია ნუგზარ წიკლაურის ბრიფინგს, რომელიც ამ უკანასკნელმა თემირლან მაჩალიკაშვილის გარდაცვალების შემდეგ მოაწყო და პანკისის ხეობას გამოსვლებისაკენ მოუწოდა, „უსაფრთხოების წინააღმდეგ მიმართულ მკაფიო გამოვლინებად“ მიიჩნევს. ვალერი ხაბურძანია, ასევე, აცხადებს, რომ ლაფანყურის სპეცოპერაციისას დაღუპული ორი ქართველი სპეცრაზმელი ქართული მხრიდან გახსნილმა ცეცხლმა იმსხვერპლა. მისი აზრით, ლაფანყურისა და გაბრიელ სალოსის ქუჩის სპეცოპერაციებს შორის არსებითი განსხვავებაა. ხაბურძანია ამბობს, რომ ქართულმა სპეცსამსახურებმა ყურადღება მოადუნეს და ამის გამო ჩატაევის საქართველოში შემოსვლა გამოეპარათ, თუმცა შეცდომა მალევე გამოასწორეს და ტერორისტები გააუვნებელყვეს. ხაბურძანიას თქმით, „ყველა მონაცემიდან ჩანს, რომ მაჩალიკაშვილი ჩატაევის ტერორისტულ დაჯგუფებასთან იყო დაკავშირებული... გამოძიებამ უნდა დაადგინოს, იყო თუ არა გარდაუვალი მაჩალიკაშვილის ლიკვიდაცია... პანკისის ხეობის მოსახლეობამ, იგივე უხუცესთა საბჭომ მეტი ყურადღება უნდა მიაქციოს ადგილობრივ ახალგაზრდობას და მის იდეოლოგიურ აღზრდას“.

ნანა კაკაბაძე: პატრიარქი ფაქტის წინაშე დააყენეს და დარბაზში გიგა ბოკერია დაახვედრეს! („ასავალ-დასავალი“)

ავტ. დიტო ჩუბინიძე 

ნანა კაკაბაძე: „ - ამ ბანკეტმა დატოვა ძალიან მძიმე შთაბეჭდილება და მიმაჩნია, რომ პატრიარქის იუბილეზე პატრიარქის მტრები არ უნდა ყოფილიყვნენ... სააკაშვილისათვის 3 წლით თავისუფლების აღკვეთის მისჯა, უგულავას გათავისუფლება, ცამეტი საქმიდან ბაჩო ახალაიას თორმეტ ეპიზოდში გამართლება და კეზერაშვილის გამართლება აშკარად იმის დასტურია, რომ სასამართლო პოლიტიზებულია...  მაჩალიკაშვილი იწვა და თავის მეგობარს ემესიჯებოდა. ამ მესიჯების შინაარსი გამოძიებისთვის ცნობილია და ჩემი ინფორმაციით, მესიჯები შეეხებოდა ყოფით საკითხებს... ლიმონკა იქ მერე გაჩნდა და ამის არავის სჯერა... ხელისუფლებამ ის მაინც უნდა თქვას, რომ ეს დანაშაული თუ არა, მინიმუმ შეცდომა მაინც იყო. ხელისუფლებამ ისეთი სპეცოპერაცია ჩაატარა, საზოგადოება ბავშვის მხარეს აღმოჩნდა... ეს ხელისუფლება აუცილებლად უნდა გამოიცვალოს... ხელისუფლება უნდა გამოცვალოს ხალხმა... დღევანდელი ხელისუფლება დაშინებულია დასავლეთის მიერ და შეკრულია ბოკერიასთანაც და ნაციონალებთანაც! ამიტომ იყო გიგა ბოკერია იქ, სადაც იყო... სადაც დღევანდელი ხელისუფლებაა, გიგა ბოკერიაც იქ არის... 2012 წლის 1 ოქტომბერი იყო ბლეფი და იგი ერთადერთ რამეს ემსახურებოდა - სააკაშვილისა და მისი ხროვის ფიზიკურ გადარჩენას.“

შალვა ხაჭაპურიძე: ბიძინა ივანიშვილი სწორედ ამ ინტერვიუთი შეიტყობს, რომ ქვეყანაში უბედურება ტრიალებს! („ასავალ-დასავალი“)

ავტ. დიტო ჩუბინიძე 

შალვა ხაჭაპურიძე: „ - არ იფიქროს ვინმემ, რომ კეზერაშვილს დღევანდელ სასამართლოში ვინმე გაამტყუნებს და პროცესს მოუგებს... მოხდა მარტივი გარიგება - კეზერაშვილი აფინანსებს ბოკერიას პარტიას, სამაგიეროდ კეზერაშვილი მოიგებს ყველა სასამართლოს და დაიბრუნებს ყველა სადავო ქონებას... ეს იცის ყველამ და ამაზე პალარაკობს ყველა და ჩინოვნიკები, რომლებიც თანამდებობებზე არიან წამოჭიმულები, პირდაპირ ამბობენ - რა ვქნათ, კეზერაშვილს ვერ ვეხებით, დავალება ზემოდან მოდისო... ბიძინა ივანიშვილი ამ სიბინძურეში არ გაერევა, მაგრამ ბიძინა ივანიშვილი სწორედ „ასავალ-დასავალში“ გამოქვეყნებული ამ ინტერვიუთი შეიტყობს, რომ სინამდვილეში ქვეყანაში უბედურება ტრიალებს,  გაჩაღებულია კორუფცია, მექრთამეობა და გაუპატიურებულია სასამართლო! აი, ამიტომ ვერ ვითარდება ქვეყანა... ე.ი მაინცდამაინც ბიძინა ივანიშვილის ყურამდე უნდა მივიტანოთ ეს მბავი, რომ კაცი მოტრილდეს და იკითხოს - ბოლოს და ბოლოს გამაგებინეთ, რა ხდება, რა ამბავიაო?... მიღებულია პოლიტიკური გადაწყვეტილება, რომლის მიხედვითაც ქართული ოცნების ჩანაცვლება უნდა მოხდეს ნომერი პირველი ოპოზიციური ძალით - ნაცმოძრაობით! აი, ამიტომ მიდის ჭიდაობა ნაცებსა და ბოკერიას დაჯგუფებას შორის... სააკაშვილის ბოლშევიკები და ბოკერიას მენშევიკები ერთმანეთს უპირისპირდებიან ერთადერთი რამის გამო - ვინ მოვა ხელისუფლებაში და ვის გადააბარებს ქართული ოცნება ხელისუფლებას?... ვინ იცის, მილიარდერი კეზერაშვილი ვის როდის დასჭირდება?... სააკაშვილი არის რუსეთის აგენტი და გაზაფხულზე პუტინის საპრეზიდენტო არჩევნების წინ უკრაინაში კიდევ ერთხელ აურევს.“ 

ირმა ჭკადუა: ოთარ აბესაძე ქართული ოცნების მძევალია! („ასავალ-დასავალი“)

ავტ. ჯაბა ხუბუა 

ადვოკატი ირმა ჭკადუა: „ - სასამართლოს ყველანაირი საფუძველი აქვს, რომ ოთარ აბესაძის ჯანმრთელობის უმძიმესი მდგომარეობა გაითვალისწინოს და ბრალდებულის მიმართ არასაპატიმრო აღკვეთის ღონისძიება გამოიყენოს, მაგრამ მოსამართლე ბრალდების მხარის ყოვლად დაუსაბუთებელ პოზიციას ბრმად იზიარებს და აბესაძეს პატიმრობაში ტოვებს... მოსამართლე ნინო ნაჭყებიამ და პროკურორმა ირაკლი მარშანიამ ილოცონ, რომ აბესაძე ციხეში არ მოკვდეს, თორემ ამაზა პასუხისმგებლობა სწორედ მათ დაეკისრებათ... აბესაძე ქართული ოცნების წვერი რომ არ იყოს და ნაცმოძრაობას წარმოადგენდეს, დღეს ციხეში არ იჯდებოდა... მაკვირვებს ადამიანის უფლებათა კომიტეტის თავმჯდომარის სოფო კილაძის დუმილი. იგი ოთარ აბესაძის მდგომარეობით არცკი დაინტერესებულა“. 

თამაზ მეჭიაური: ჩემი და ქუცნაშვილის ომის გამო თიანეთში ხალხი დაზარალდა! („ასავალ-დასავალი“)

ავტ. დიტო ჩუბინიძე 

თამაზ მეჭიაური: „ - თიანეთის საკრებულოში ქართული ოცნება ბიძინა ივანიშვილის ქართული ოცნების გაგრძელება კი არა, ქუცნაშვილის პირადი სამოურავოა რამდენიმე პიროვნების გარდა...  სოფლის რწმუნებულები შეშის მომარაგების ნაცვლად სასამართლოებში დარბოდნენ და თავიანთ ფავორიტ ლელა ქიტესაშვილს გულშემატკივრობდნენ... ზაქარია აპროტესტებს, გამგეობებს შეშა არ აქვთო... არ გამოვრიცხავ ზაქარია ქუცნაშვილი და მისი ხელისბიჭები საბოტაჟს აწყობდნენ...  2018 წლის 20 იანვრის შემდეგ თიანეთის მუნიციპალიტეტში აუდიტის სამსახური შემოვა... ქუცნაშვილი თიანეთში ბატონი იყო, მაგრამ აწი ვეღარ იქნება.“

ვალტერ (ზურაბ) შაკაია: ნაშრომი წამართვეს და ბულდოზერებით მიწასთან გაასწორეს! („ასავალ-დასავალი“)

ავტ. ზაზა დავითაია 

აფხაზეთიდან დევნილი შაკაია აცხადებს, რომ  2005 წელს იძულებით, მუქარითა და დაშინებით დაათმობინეს რესტორანი „ნატვრის ხე“ თბილისში -  ბიზნესი, რომელიც კანონის ყველა პირობის დაცვით ააწყო. შაკაიას თქმით, მან ამის გამო 2014 წელს პროკურატურაში სარჩელი შეიტანა და გამოძიებაც დასრულდა, მაგრამ სასამართლომდე საქმე ჯერ არ მისულა. შაკაია ამბობს, რომ მისთვის ქონების ჩამორთმევის ბრძანება უგულავასა და ბოკერიას გარეშე არ მოხდებოდა. „ ბოკერია და უგულავა ქუჩაში რომ შემხვდნენ, ორთავეს დაუფიქრებლად მოვკლავ და მერე ამ ცხოვრებიდან ღირსეულად წავალ“, - აცხადებს შაკაია და  ხელისუფლებას თხოვნით მიმართავს - აღადგინონ სამართლიანობა და დაუბრუნონ ნაჯაფი. 

რეზონანსი 

ხუხაშვილი: პრემიერი პანკისში უნდა ჩავიდეს (რეზონანსი) 

ავტ.: ეკატერინე ბასილაია

ინტერვიუ გია ხუხაშვილთან 

გია ხუხაშვილი „რეზონანსთან“ საუბრისას ხელისუფლების ნარკოპოლიტიკას განიხილავს. მისი თქმით, მთავრობამ საპატრიარქოს აზრს უნდა მოუსმინოს, თუმცა, ეს არ ნიშნავს, რომ გადაწყვეტილება ეკლესიამ  მიიღოს. პოლიტოლოგის განცხადებით, „ქართული ოცნების“ ხელისუფლება მუდმივად ერიდება ხმაურიანი გადაწყვეტილებების მიღებას, ამიტომაც ბოლო წლებში ქვეყანაში სტაგნაციაა და კონკრეტული ნაბიჯების გადადგმა დროში იწელება. 

ანალიტიკოსი ამბობს, რომ პრემიერის ეკლესიისადმი დამოკიდებულება ღიმილისმომგვრელია. – „კვირიკაშვილის ღრმად მორწმუნე პოზიციებზე მეღიმება და არა მხოლოდ მისაზე. ეკლესიის მიმართ ეს ხბოს აღტკინება, ხშირ შემთხვევაში, ცრურწმენას უფრო უკავშირდება, ვიდრე რეალურ რწმენას.

ჩვენი კონკორდატით ეკლესია ხელისუფლებისგან გამიჯნულია, ორი სხვადასხვა სფეროა. რა თქმა უნდა, ისინი იკვეთებიან ერთმანეთში, ეკლესიას თავისი აზრის გამოთქმის უფლება აქვს, მაგრამ გადაწყვეტილება ხელისუფლების მისაღებია. ერთმანეთის კომპეტენციაში არ უნდა გადავიდნენ.

როდესაც ხელისუფლების წარმომადგენლები ამბობენ, რასაც ეკლესია იტყვის, ყველაფერს გავაკეთებთო, მაშინ ის ხელისუფლება არ არის, მაშინ გამოვაცხადოთ პირდაპირ თეოკრატია და ეკლესიამ განახორციელოს ქვეყნის მართვა“, - აცხადებს ხუხაშვილი და დასძენს, რომ თავად ეკლესია არ თვლის, რომ ქვეყნის მართვა მისი საქმეა, თუმცა, ხელისუფლების წარმომადგენლები მას ამ ფუნქციას აკისრებენ, რაც ტრაგიკომიკურ ვითარებას ქმნის. 

გია ხუხაშვილი პანკისში არსებულ ვითარებასაც განიხილავს და ამბობს, რომ პოლიტიკური ელიტის ქცევა გაუმართლებელია. მისი აზრით, პრემიერ-მინისტრი უნდა ჩავიდეს პანკისში. 

გია ხუხაშვილი: პირველ რიგში, პრემიერ-მინისტრი უნდა გამოვიდეს იმ ხალხთან გარანტად, რომ გამოძიება ობიექტურად ჩატარდება და ყველაფერს თავისი სახელი დაერქმევა. ამ დროს კი პრემიერ-მინისტრმა მორიგი სადღეგრძელო დალია მთავრობის სხდომიდან, რომ თურმე პატივს სცემს პანკისელ ხალხს.

მისი მხრიდან ერთადერთი ადეკვატური ნაბიჯი იქნება, რეგიონში ჩავიდეს. კეთილინებოს და ჩავიდეს და თუნდაც არასასიამოვნო საუბრები მოისმინოს იმ ხალხისგან. მელიას გინება პარლამენტში ადვილია, როდესაც 5 კაცი დაცვად გიდგას და საკუთარ მოსახლეობას რომ არ ელაპარაკები, ამას რა ჰქვია, ვერ გავიგე.

ანალიტიკოსი აფგან მუხთარლის საქმესაც მიმოიხილავს და მომხდარს ჩვენი ქვეყნისთვის სამარცხვინო ლაქას უწოდებს, რომელსაც საერთაშორისო საზოგადოება, მათ შორის ტრამპის ადმინისტრაცია უყურადღებოდ არ დატოვებს. 

პრეზიდენტი, საზოგადოებრივი მაუწყებელი და კიდევ ერთი ვეტო (რეზონანსი) 

ავტ.: თიკო ოსმანოვა

მაუწყებლის კანონთან დაკავშირებით საქართველოს პრეზიდენტი გიორგი მარგველაშვილი საკუთარ გადაწყვეტილებას დღეს გამოაცხადებს. თუმცა, დიდი ალბათობით, ქვეყნის პირველი პირი ხელმოწერის ნაცვლად თავის კონსტიტუციურ უფლებას კიდევ ერთხელ გამოიყენებს, კანონს ვეტოს დაადებს და მოტივირებული შენიშვნებით პარლამენტს უკან დაუბრუნებს.

სტატიის თანახმად, წინა მსგავსი შემთხვევებისაგან განსხვავებით, შეეცდება თუ არა პარლამენტი ვეტოს დაძლევას, ძნელი სათქმელია. "ქართულ ოცნებაში" ამ კანონსა და ვეტოსთან დაკავშირებით აზრთა სხვადასხვაობაა. 

საპარლამენტო უმრავლესობის წევრი სოფო კილაძე ამბობს, რომ თუ პრეზიდენტი მაუწყებლობის შესახებ კანონში შესატან ცვლილებებს ვეტოს დაადებს, მას დაძლევენ.

ზაქარია ქუცნაშვილი კი ამბობს, რომ ეს მარტივი გადასაწყვეტი არ არის. შენიშვნებს შეისწავლიან და თუ საჭიროდ ჩათვლიან, გაითვალისწინებენ. ანალოგიურ განცხადებას აკეთებს "ოცნების" კიდევ ერთი წევრი გიორგი ხატიძე.

ქუცნაშვილი მეჭიაურის წინააღმდეგ, თიანეთის კონტროლისათვის ბრძოლამ ახალი ძალით იფეთქა (რეზონანსი) 

ავტ.: თიკო ოსმანოვა

გამოცემა წერს, რომ თიანეთში პოლიტიკური კრიზისი მწიფდება, რის გამოც, არ არის გამორიცხული მერის ხელახალი არჩევნები დაინიშნოს. 

საქმე რაიონულ ბიუჯეტს ეხება, რომელიც მუნიციპალიტეტმა ორჯერ უკვე დაიწუნა, მესამედ ჩაგდების შემთხვევაში კი კანონი ვადამდელ არჩევნებს ითვალისწინებს.

დაუჭერს თუ არა თიანეთის საკრებულო მხარს მეჭიაურის მიერ წარდგენილ ბიუჯეტის პროექტს მესამედ, უახლოეს მომავალში გაირკვევა. თამაზ მეჭიაურმა ბიუჯეტის პროექტის შესწორებული ვარიანტი საკრებულოს გასულ კვირას გაუგზავნა, თუმცა როდის იმსჯელებენ თიანეთის საკრებულოს წევრები ამ საკითხზე, უცნობია. მათ ვადა მარტამდე აქვთ.

საკრებულოს თავმჯდომარე გიორგი წოწკოლაური ამბობს, რომ ერთი შეხედვით, შენიშვნების ნაწილი გათვალისწინებულია, თუმცა საბოლოოდ რას იზამს საკრებულოს უმრავლესობა, მოგვიანებით გამოჩნდება. მისივე თქმით, ბიუჯეტის მესამედ ჩავარდნის ალბათობა არის, თუმცა ბოლომდე კონსტრუქციულობას ინარჩუნებენ.

რეგიონში შექმნილ ვითარებას თიანეთისა და ყაზბეგის მაჟორიტარი ზაქარია ქუცნაშვილიც გამოეხმაურა და თამაზ მეჭიაურს კიდევ ერთხელ დაუპირისპირდა.

"იქნება თუ არა თიანეთში ხელახალი არჩევნები, ეს თვითმმართველობის ორგანოების გადასაწყვეტია. თუმცა, სამწუხაროდ, მერის არაკომპეტენტურობა სახეზეა. არ შეიძლება, შენს თბილ კაბინეტში იჯდე, ხალხს კი ყინავდე. არ შეიძლება, შენ მანქანით დადიოდე და საზოგადოებას ტრანსპორტი არ ჰქონდეს, თან ხელფასის გაზრდას ითხოვდე და საბავშვო ბაღებში კვების თანხა გათვალისწინებული არ გქონდეს", - განუცხადა "რეზონანსს" ქუცნაშვილმა.

მისივე თქმით, ადამიანების ინტერესების ღალატი არ შეიძლება. ამბობს, რომ საკრებულოს თავმჯდომარესთან არ უსაბრია, ამიტომ არ იცის, როგორ განვითარდება თიანეთში მოვლენები.

თიანეთის მერი თამაზ მეჭიაური კი ამ ყველაფერს საბოტაჟს, ზაქარია ქუცნაშვილის ბრალდებებს კი უსაფუძვლოს უწოდებს, თუმცა იმედოვნებს, რომ "ოცნების" ზოგიერთ წევრს ეყოფა გონიერება და საქმეს ხელახალ არჩევნებამდე არ მიიყვანს.

ქართული დემოკრატიის პარალოგიზმი (რეზონანსი) 

ავტ.: ზელიმ ჩაკვეტაძე 

სტატიის თანახმად, საქართველოს მდგომარეობა საბჭოთა კავშირის დაშლის შემდეგ საგრძნობლად გაუარესდა  - ქართული დემოკრატია დღეს სარგებელს მხოლოდ თაღლითებს აძლევს, მოსახლეობა კი უკიდურეს გაჭირვებაშია. 

ავტორი წერს, რომ სოფლებში მგზავრობისა თუ საყოფაცხოვრებო პროდუქტების ფასს თავად მძღოლები და მოვაჭრეები ადგენენ და ხშირად ნივთები 20-30%-იანი ფასნამატით იყიდება, თუმცა, თაღლითებს ხელისუფლება პასუხს არ სთხოვს, რითაც ღარიბი მოსახლეობა კიდევ უფრო ღარიბდება. 

აშშ თავის ბირთვულ დოქტრინას ცვლის (რეზონანსი) 

ავტ.: ეკატერინე ბასილაია

სტატიის თანახმად, ბირთვული კლუბის ორი ლიდერი ქვეყანა - რუსეთი და აშშ ცივი ომის პერიოდის ბირთვული დაშინებისა და შეკავების პოლიტიკას უბრუნდება და, უსაფრთხოების საკითხებში ექსპერტების ნაწილის თქმით, ბირთვული რბოლა შესაძლოა, საკმაოდ სახიფათოც კი გახდეს მომავალში.

რამდენიმე დღის წინ, ამერიკულ მედიაში გავრცელდა აშშ-ის თვადაცვის დეპარტამენტის ახლად მომზადებული პროექტი "ბირთვული პოლიტიკის მიმოხილვა", სადაც მთავარ საგარეო საფრთხედ მიჩნეულია რუსეთი და საუბარია ახალი ბირთვული იარაღის განვითარებისა და ძველი პროგრამების განახლების აუცილებლობაზე.

დოკუმენტში შეთავაზებულია ბირთვული ტრიადის მოდერნიზება, რომელიც მოიცავს ბირთვულ წყალქვეშა რაკეტგადამტანებს, სტრატეგიულ ავიაციასა და ინტერკონტინენტალურ ბალისტიკურ რაკეტებს. გარდა ამისა, გამოცხადებულია წყალქვეშა ნავებზე მცირე სიმძლავრის რაკეტებს მოდერნიზება და "ფრთოსანი რაკეტების ბირთვული ქობინებით" დაბრუნება.

დოკუმენტში გაზრდილ საგარეო საფრთხეებად დასახელებულია რუსეთი, ასევე - ჩინეთი, ჩრდილოეთი კორეა და ირანი. დოქტრინაში აღნიშნულია, რომ მას შემდეგ, რაც რუსეთი იმუქრება მცირე ბირთვული შეიარაღების გამოყენებით, შეერთებულმა შტატებმა რუსეთი იმავე ხერხით უნდა შეაკავოს.

სისხლიანი გარჩევები ყოფილ ცოლებთან (რეზონანსი) 

ავტ.: ნინო ქეთელაური 

„რეზონანსის“ ცნობით, სისხლიანი გარჩევები და ყოფილ ცოლებთან ფიზიკური ანგარიშსწორების შემთხვევები საგანგაშოდ გაზრდილია. კითხვაზე, რა იწვევს მამაკაცებში ყოფილი ცოლების მიმართ აგრესიას, სპეციალისტები პასუხობენ, რომ საკუთრების, სხვაზე კოტროლისა და ძალაუფლების გამოვლინების საშუალების დაკარგვა მათზე ნეგატურად მოქმედებს, რაც შემდგომ აიძულებთ, რომ იყვნენ მოძალადეები. თუმცა, აღზრდის პროცესში დაშვებულ შეცდომებზეც ამახვილებენ ყურადღებას. ექსპერტების აზრით, მხოლოდ კანონის არსებობა მოქალაქეებს ძალადობისგან ვერ დაიცავს, რადგან საზოგადოებას მისი აღსრულების და ძალადობაზე რეაგირების მზაობა უნდა ჰქონდეს. 

ახალი თაობა 

„მარგველაშვილი ჭკვიანი ადამიანი გამოდგა, მაგრამ მის ხელახალ გაპრეზიდენტებას არ დავუშვებთ“ - ლადო სადღობელაშვილი: „ქართული ოცნების“ წევრები სააკაშვილს რევოლუციის გამართვაში ეხმარებიან (ახალი თაობა) 

ავტ.: შორენა მარსაგიშვილი 

ინტერვიუ ლადო სადღობელაშვილთან 

ლადო სადღობელაშვილის განცხადებით, პარლამენტმა საჯარო მოხელეებისთვის ხელფასის მატებას დაუჭირა მხარი და აღნიშნული გადაწყვეტილება საკანონმდებლო მაცნეშიც გამოქვეყნდა. „ქართული მარშის“ ლიდერის ინფორმაციით, კანონის თანახმად, პრემიერს, პრეზიდენტსა და პარლამენტის თავმჯდომარეს ხელფასი 17000 ლარამდე გაეზრდებათ, დეპუტატებს კი 8000 ლარი ექნებათ. სადღობელაშვილის თქმით, სამარცხვინოა, რომ ამ კანონპროექტს მხარი ხელისუფლებამ, ოპოზიციამ და პრეზიდენტმაც დაუჭირეს და გიორგი მარგველაშვილმა, რომელიც, ფაქტობრივად, ყველა კანონს ვეტოს ადებს, ამჯერად დუმილი ამჯობინა, რადგან საქმე მის პირად კეთილდღეობას ეხებოდა. 

„ქართული მარშის“ ლიდერი უახლოეს მომავალში აქციების ციკლს აანონსებს. მისი განცხადებით, ხელისუფლება მოსახლეობას აღარიბებს და საზოგადოებას ამაზე ადეკვატური რეაქცია უნდა ჰქონდეს. სადღობელაშვილი ინფორმაციით, ხალხის ურეაქციობის გამო ხელისუფლება ისე გათამამდა, რომ დავით საგანელიძე ოქროს დანა-ჩანგალს ხმარობს, დეპუტატები კი ფუფუნების სანაცვლოდ ყველაფერს სთანხმდებიან. 

„ქართული მარში“ აქციის გამართვას გიორგი მარგველაშვილის გადადგომის მოთხოვნითაც გეგმავს. ლადო სადღობელაშვილი ამბობს, რომ მართალია პრეზიდენტობის ვადა მარგველაშვილს სულ რამდენიმე თვეში ეწურება, მაგრამ მან მომდევნო არჩევნებში მონაწილეობა ვეღარ უნდა მოახერხოს. სადღობელაშვილის განცხადებით, გიორგი მაგველაშვილი საპრეზიდენტო არჩევნებისთვის აქტიურად ემზადება და ეკლესიასთან ურთიერთობის დასალაგებლად სინოდის წევრებსაც ხშირად ხვდება. რესპონდენტი მიიჩნევს, რომ მოქმედი პრეზიდენტი არა მხოლოდ „ლიბერასტების“ არამედ, მორწმუნეების ხმების მოპოვებასაც ცდილობს და ამიტომაც ესწრება წირვა-ლოცვებს სამების ტაძარში. 

კითხვაზე, დაუჭერს თუ არა მხარს ხელისუფლება მოქმედი პრეზიდენტის კანდიდატურას, სადღობელაშვილი პასუხობს, რომ ივანიშვილის მხრიდან მხარდაჭერა გამორიცხულია, მაგრამ ყველაფერი გაკეთდება მარგველაშვილის მეორე ტურში გასასვლელად. 

„ქართული მარშის“ ლიდერი „ახალ თაობასთან“ საუბრისას პრეზიდენტობის სახელისუფლებო კანდიდატებად თეა წულუკიანსა და სალომე ზურაბიშვილს ასახელებს. 

ლადო სადღობელაშვილი ინტერვიუში ხელისუფლებისა და ოპოზიციის კოჰაბიტაციაზეც ამახვილებს ყურადღებას და ამბობს, რომ „ქართული ოცნება“ და „ნაციონალური მოძრაობა“ იმდენად მჭიდროდ თანამშრომლობენ, გასაკვირი არ იქნება თუკი სახელისუფლებო გუნდი მიხეილ სააკაშვილს საქართველოში რევოლუციის მოწყობაში დაეხმარება. 

ვახტანგ ძაბირაძე: ოპოზიცია საპრეზიდენტო არჩევნებისთვის სერიოზულად უნდა მოემზადოს - „ალეკო ელისაშვილი ძალიან ჩქარობს“ (ახალი თაობა) 

ავტ.: ნათია ხურცილავა 

ინტერვიუ ვახტანგ ძაბირაძესთან 

ვახტანგ ძაბირაძე საპრეზიდენტო არჩევნებზე საუბრობს. ამბობს, რომ ამ ეტაპზე ოპოზიცია დასუსტებულია და გამარჯვების შანსი სახელისუფლებო კანდიდატს აქვს. პოლიტოლოგის განცხადებით, ოპოზიციამ წინასაარჩევნო პროცესამდე დარჩენილი დრო გაერთიანებისა და ახალი სტრატეგიის შემუშავებისთვის უნდა გამოიყენოს, სხვა შემთხვევაში კრახი გარდაუვალი იქნება. 

ძაბირაძე ალეკო ელისაშვილის შესაძლებლობებსაც აფასებს. მისი თქმით, ელისაშვილი ჩქარობს, როცა არჩევნებში მონაწილეობაზე განცხადებებს უკვე აკეთებს. ანალიტიკოსის აზრით, წინასაარჩევნო პროცესამდე კიდევ რამდენიმე თვეა დარჩენილი და ამ პერიოდში ბევრი რამ შეიძლება შეიცვალოს, ამიტომ, თუკი ალეკო ელისაშვილს მხოლოდ არჩევნებში მონაწილეობა არ სურს, მან პოლიტიკური რეალობა კარგად უნდა აწონ-დაწონოს. 

THE ECONOMIST: „ქართული ოცნება“ ოპოზიციას ახშობს (ახალი  თაობა) 

„ახალი თაობა“ მკითხველს ბრიტანულ გამოცემაში გამოქვეყნებული სტატიის თავისუფალ თარგმანს სთავაზობს. 

გავლენიანი გამოცემა წერს, რომ საქართველომ რუსეთთან მიმართებით პრაგმატული პოლიტიკის გატარება დაიწყო და შეცვალა მიხეილ სააკაშვილის მიდგომა, თუმცა, ამ ფაქტს რუსეთის მხრიდან რაიმე სახის დათმობა არ მოჰყოლია. 

სტატიის თანახმად, პარალელურად,  საქართველოს ევროკავშირთან დაახლოების ტემპი ნელდება. ევროპელი ჩინოვნიკები თვლიან, რომ საქართველო ევროკავშირის წევრი შეიძლება გახდეს, მაგრამ მხოლოდ პოლიტიკური რეფორმების გატარებისა და უმცირესობათა უფლებების დაცვის უზრუნველყოფის შემდეგ. 

გარდა ამისა, ზოგიერთ ევროპელ პოლიტიკოსს მიაჩნია, რომ მმართველი „ქართული ოცნება“ ოპოზიციას ახშობს, ზეწოლას ახდენს. 2012 წლის არჩევნების შემდეგ წინა მთავრობის ათობით ჩინოვნიკი დაპატიმრებული იქნა, სახელისუფლებო უფლებამოსილების ბოროტად სარგებლობის ბრალდებით. მათ შორისაა ყოფილი პრემიერ-მინისტრი ვანო მერაბიშვილიც, რომელიც ჯერ კიდევ საპყრობილეშია და სასჯელს იხდის. „ქართულმა ოცნებამ“ თავისი ხელისუფლების კონსოლიდაცია ისე მოახდინა, რომ კონტროლისა და საპირწონის ბალანსი აღარ ჩანს“, - ამბობს ვანო ჩხიკვაძე, ფონდ „ღია საზოგადოება - საქართველოს“ ადამიანის უფლებათა დაცვის ჯგუფის წევრი.

გამოცემა ბიძინა ივანიშვილს ჩრდილოვან მმართველად მოიხსენიებს და წერს, რომ მინისტრებისა თუ სხვა მაღალჩინოსნების დანიშვნის საკითხს  პოლიტიკიდან წასული ექსპრემიერი წყვეტს. 

„ზოგიერთები თვლიან, რომ ბიძინა ივანიშვილი „ქართული ოცნების“ პოლიტიკოსებს უფრო მეტი კონტროლის განხორციელების უფლებას აძლევს. თუ ასეა, ქვეყანა შეიძლება ახალ ფაზაში შევიდეს. დღეს ქართულ მთავრობას ყოვლისმომცველი იდეოლოგია არ აქვს. იმ დროს, როცა მთავრობა რუსეთთან ურთიერთობის პრობლემებს აწყდება, ამომრჩეველთა დარწმუნება იმაში, რომ ევროკავშირში გასაწევრიანებლად რეფორმების გატარება ღირებული და აუცილებელია, საკმაო ძალისხმევას მოითხოვს. მთავრობას შეეძლო რაღაც ხედვა ჰქონოდა, რაც მიხეილ სააკაშვილს, ყველა მისი ნაკლის მიუხედავად, არასდროს აკლდა. „იგი გიჟიც იყო და შემოქმედიც“, - ამბობს სალომე ზურაბიშვილი. საქართველოსთვის უკეთესია გიჟები არ ჰყავდეს, მაგრამ ცოტა მეტი შემოქმედება და კრეატიულობა მისასალმებელია“, - ნათქვამია სტატიაში. 

სახელმწიფო დეპარტამენტი მუხთარლის გათავისუფლებას მოითხოვს (ახალი თაობა) 

ავტ.: მარიამ მჭედლიშვილი 

„ახალი თაობა“ წერს, რომ აფგან მუხთარლისთვის 6 წლიანი პატიმრობის მისჯამ საერთაშორისო საზოგადოების გამოხმაურება გამოიწვია. განაჩენში პოლიტიკური მოტივები აღმოაჩინა აშშ-ს სახელმწიფო დეპარტამენტმა, რომელმაც მოუწოდა აზერბაიჯანს გაათავისუფლოს ჟურნალისტი. დეპარტამენტის წარმომადგენელმა აღნიშნა, რომ აშშ განაგრძობს თვალყურის დევნებას საქართველოში მიმდინარე გამოძიებაზე, რომელიც აფგან მუხთარლის გატაცებას ეხება. 

მუხთარლის საქმის ოპერატიულად გამოძიებას ითხოვს ევროპარლამენტიც. 15 ივნისს მომზადებულ რეზოლუციაში ნათქვამია, რომ საქართველო პასუხისმგებელია თავის ტერიტორიაზე მყოფი უცხოეთის მოქალაქეების, ასევე პოლიტიკური თავშესაფრის მაძიებლების დაცვაზე. 

„კეზერაშვილი იმ მოსამართლემ გაამართლა, რომელიც ოთო აბესაძეს აღკვეთის ღონისძიებას არ უცვლის“ - შალვა ხაჭაპურიძე: ვიცი, სამოქალაქო საქმეებზე რაც ხდება, როგორ ყველგან აგებინებენ კეზერაშვილს (ახალი თაობა) 

ავტ.: ნონა ცაბაძე

ინტერვიუ შალვა ხაჭაპურიძესთან 

შალვა ხაჭაპურიძე აცხადებს, რომ კეზერაშვილის საქმეებთან დაკავშირებით გარიგებაა დადებული, რომლის თანახმადაც, ყოფილ მაღალჩინოსანს თავისუფლების სანაცვლოდ „ევროპული საქართველოს“ დაფინანსება დაეკისრა. უფლებადამცველის მტკიცებით, მსგავსი შეთანხმება ბიძინა ივანიშვილსა და გიგა ბოკერიას შორის შედგა. 

ხაჭაპურიძე სასამართლოში არსებულ პრობლემებზეც საუბრობს. მისი განცხადებით, დღეს ქართული სასამართლო ყოველგვარი სისტემის გარეშე ფუნქციონირებს და რეფორმების ჩატარებაზე საუბარი აბსურდულია. 

ინტერვიუში შალვა ხაჭაპურიძე ყურადღებას ოთო ნემსაძის საქმეზეც ამახვილებს და ამბობს, რომ დავით კეზერაშვილისა და ნემსაძის საქმეს ერთი მოსამართლე განიხილავს. მისი თქმით, სამარცხვინოა, რომ რამდენიმე დანაშაულში მონაწილე კეზერაშვილის საქმეებში საკმარისი მტკიცებულებები ვერ აღმოჩნდა, ოთო ნემსაძეს კი ჯანმრთელობის მძიმე მდგომარეობის მიუხედავად, აღკვეთის ღონისძიებას არ უცვლიან. 

ცხინვალის ხელისუფლება სერბეთის პატრიარქმა მიიღო (ახალი თაობა) 

ავტ.: შორენა მარსაგიშვილი

გამოცემის ინფორმაციით, სამხრეთ ოსეთის დე ფაქტო ლიდერი ანატოლი ბიბილოვი სერბეთში ვიზიტს აგრძელებს, რომლის ფარგლებშიც ის პატრიარქ ირინეოსსაც შეხვდა. ოსური მედიის ინფორმაციით, შეხვედრაზე სერბეთის პატრიარქმა ანატოლი ბიბილოვი დამოუკიდებელი სახელმწიფოს ლიდერის სტატუსით მიიღო და მხარეებმა ზოგადქრისტიანული საკითხები განიხილეს. 

სტატიაში ხაზგასმულია, რომ ანატოლი ბიბილოვმა სერბეთის დღისადმი მიძღვნილ ოფიციალურ ღონისძიებაშიც მიიღო მონაწილეობა. 

„საქართველოს საპატრიარქო კი ამ ყველაფერს საერთოდ არ იმჩნევს. აქ ეტყობა, პატრიარქის ტახტისთვის ბრძოლა უფრო მნიშვნელოვანია, ვიდრე ოკუპირებული რეგიონები“, - ნათქვამია სტატიაში. 

